
Shri Vishnustavan by Markendeya in Narasimhapurana

ஶ்ரீவிஷ்ணுஸ்தவநம் மார்கண்டே³யப்ரோக்தம் நரஸிம்ஹபுராணே

வ்யாஸ உவாச –

ப்ரணிபத்ய ஜக³ந்நாத²ம் சராசரகு³ரும் ஹரிம் ।
மார்கண்டே³யோऽபி⁴துஷ்டாவ போ⁴க³பர்யங்கஶாயிநம் ॥ 1॥
மார்கண்டே³ய உவாச –

ப்ரஸீத³ ப⁴க³வந் விஷ்ணோ ப்ரஸீத³ புருஷோத்தம ।
ப்ரஸீத³ தே³வதே³வேஶ ப்ரஸீத³ க³ருட³த்⁴வஜ ॥ 2॥
ப்ரஸீத³ விஷ்ணோ லக்ஷ்மீஶ ப்ரஸீத³ த⁴ரணீத⁴ர ।
ப்ரஸீத³ லோகநாதா²த்³ய ப்ரஸீத³ பரமேஶ்வர ॥ 3॥
ப்ரஸீத³ஸர்வதே³வேஶ ப்ரஸீத³ கமலேக்ஷண ।
ப்ரஸீத³ மந்த³ரத⁴ர ப்ரஸீத³ மது⁴ஸூத³ந ॥ 4॥
ப்ரஸீத³ஸுப⁴கா³காந்த ப்ரஸீத³ பு⁴வநாதி⁴ப ।
ப்ரஸீதா³த்³ய மஹாதே³வ ப்ரஸீத³ மம கேஶவ ॥ 5॥
ஜய க்ரு’ஷ்ண ஜயாசிந்த்ய ஜய விஷ்ணோ ஜயாவ்யய ।
ஜய விஶ்வ ஜயாவ்யக்த ஜய விஷ்ணோ நமோऽஸ்து தே ॥ 6॥
ஜய தே³வ ஜயாஜேய ஜய ஸத்ய ஜயாக்ஷர ।
ஜய கால ஜயேஶாந ஜய ஸர்வ நமோऽஸ்து தே ॥ 7॥
ஜய யஜ்ஞபதே நாத² ஜய விஶ்வபதே விபோ⁴ ।
ஜய பூ⁴தபதே நாத² ஜய ஸர்வபதே விபோ⁴ ॥ 8॥
ஜய விஶ்வபதே நாத² ஜய த³க்ஷ நமோऽஸ்து தே ।
ஜய பாபஹராநந்த ஜய ஜந்மஜராபஹ ॥ 9॥
ஜய ப⁴த்³ராதிப⁴த்³ரேஶ ஜய ப⁴த்³ர நமோऽஸ்து தே ।
ஜய காமத³ காகுத்ஸ்த² ஜய மாநத³ மாத⁴வ ॥ 10॥
ஜய ஶங்கர தே³வேஶ ஜய ஶ்ரீஶ நமோऽஸ்து தே ।

ஜய குங்குமரக்தாப⁴ ஜய பங்கஜலோசந ॥ 11॥
ஜய சந்த³நலிப்தாங்க³ ஜய ராம நமோऽஸ்து தே ।
ஜய தே³வ ஜக³ந்நாத² ஜய தே³வகீநந்த³ந ॥ 12॥
ஜய ஸர்வகு³ரோ ஜ்ஞேய ஜய ஶம்போ⁴ நமோऽஸ்து தே ।
ஜய ஸுந்த³ர பத்³மாப⁴ ஜய ஸுந்த³ரிவல்லப⁴ ।
ஜய ஸுந்த³ரஸர்வாங்க³ ஜய வந்த்³ய நமோऽஸ்து தே ॥ 13॥
ஜய ஸர்வத³ஸர்வேஶ ஜய ஶர்மத³ ஶாஶ்வத ।
ஜய காமத³ ப⁴க்தாநாம் ப்ரப⁴விஷ்ணோ நமோऽஸ்து தே ॥ 14॥
நம: கமலநாபா⁴ய நம: கமலமாலிநே ।
லோகநாத² நமஸ்தேऽஸ்து வீரப⁴த்³ர நமோऽஸ்து தே ॥ 15॥
நமஸ்த்ரைலோக்யநாதா²ய சதுர்மூர்தே ஜக³த்பதே ।
நமோ தே³வாதி⁴தே³வாய நமோ நாராயணாய தே ॥ 16॥
நமஸ்தே வாஸுதே³வாய நமஸ்தே பீதவாஸஸே ।
நமஸ்தே நரஸிம்ஹாய நமஸ்தே ஶார்ங்க³தா⁴ரிணே ॥ 17॥
நம: க்ரு’ஷ்ணாய ராமாய நமஶ்சக்ராயுதா⁴ய ச ।
நம: ஶிவாய தே³வாய நமஸ்தே பு⁴வநேஶ்வர ॥ 18॥
நமோ வேதா³ந்தவேத்³யாய நமோऽநந்தாய விஷ்ணவே ।
நமஸ்தே ஸகலாத்⁴யக்ஷ நமஸ்தே ஶ்ரீத⁴ராச்யுத ॥ 19॥
லோகாத்⁴யக்ஷ ஜக³த்பூஜ்ய பரமாத்மந் நமோऽஸ்து தே ।
த்வம் மாதா ஸர்வலோகாநாம் த்வமேவ ஜக³த: பிதா ॥ 20॥
த்வமார்தாநாம் ஸுஹ்ரு’ந்மித்ரம் ப்ரியஸ்த்வம் ப்ரபிதாமஹ: ।
த்வம் கு³ருஸ்த்வம் க³தி:ஸாக்ஷீ த்வம் பதிஸ்த்வம் பராயண:॥ 21॥
த்வம் த்⁴ருவஸ்த்வம் வஷட்கர்தா த்வம் ஹவிஸ்த்வம் ஹுதாஶந: ।
த்வம் ஶிவஸ்த்வம் வஸுர்தா⁴தா த்வம் ப்³ரஹ்மா த்வம் ஸுரேஶ்வர:॥ 22॥
த்வம் யமஸ்த்வம் ரவிர்வாயுஸ்த்வம் ஜலம் த்வம் த⁴நேஶ்வர: ।
த்வம் மநுஸ்த்வமஹோராத்ரம் த்வம் நிஶா த்வம் நிஶாகர: ।
த்வம் த்⁴ரு’திஸ்த்வம் ஶ்ரிய: காந்திஸ்த்வம் க்ஷமா த்வம் த⁴ராத⁴ர:॥ 23॥
த்வம் கர்தா ஜக³தாமீஶஸ்த்வம் ஹந்தா மது⁴ஸூத³ந ।

த்வமேவ கோ³ப்தா ஸர்வஸ்ய ஜக³தஸ்த்வம் சராசர ॥ 24॥
கரணம் காரணம் கர்தா த்வமேவ பரமேஶ்வர: ।
ஶங்க²சக்ரக³தா³பாணே போ⁴ ஸமுத்³த⁴ர மாத⁴வ ॥ 25॥
ப்ரிய பத்³மபலாஶாக்ஷ ஶேஷபர்யங்கஶாயிநம் ।
த்வாமேவ ப⁴க்த்யா ஸததம் நமாமி புருஷோத்தமம் ॥ 26॥
ஶ்ரீவத்ஸாங்கம் ஜக³த்³பீ³ஜம் ஶ்யாமலம் கமலேக்ஷணம் ।
நமாமி தே வபுர்தே³வ கலிகல்மஷநாஶநம் ॥ 27॥
லக்ஷ்மீத⁴ரமுதா³ராங்க³ம் தி³வ்யமாலாவிபூ⁴ஷிதம் ।
சாரூப்ரு’ஷ்ட²ம் மஹாபா³ஹும் சாருபூ⁴ஷணபூ⁴ஷிதம் ॥ 28॥
பத்³மநாப⁴ம் விஶாலாக்ஷம் பத்³மபத்ரநிபே⁴க்ஷணம் ।
தீ³ர்க⁴துங்க³மஹாக்⁴ராணம் நீலஜீமூதஸம்நிப⁴ம் ॥ 29॥
தீ³ர்க⁴பா³ஹும் ஸுகு³ப்தாங்க³ம் ரத்நஹாரோஜ்ஜ்வலோரஸம் ।
ஸுப்⁴ரூலலாடமுகுடம் ஸ்நிக்³த⁴த³ந்தம் ஸுலோசநம் ॥ 30॥
சாருபா³ஹும் ஸுதாம்ரோஷ்ட²ம் ரத்நோஜ்ஜ்வலிதகுண்ட³லம் ।
வ்ரு’த்தகண்ட²ம் ஸுபீநாம்ஸம் ஸரஸம் ஶ்ரீத⁴ரம் ஹரிம் ॥ 31॥
ஸுகுமாரமஜம் நித்யம் நீலகுஞ்சிதமூர்த⁴ஜம் ।
உந்நதாம்ஸம் மஹோரஸ்கம் கர்ணாந்தாயதலோசநம் ॥ 32॥
ஹேமாரவிந்த³வத³நமிந்தி³ராயநமீஶ்வரம் ।
ஸர்வலோகவிதா⁴தாரம் ஸர்வபாபஹரம் ஹரிம் ॥ 33॥
ஸர்வலக்ஷணஸம்பந்நம் ஸர்வஸத்த்வமநோரமம் ।
விஷ்ணுமச்யுதமீஶாநமநந்தம் புருஷோத்தமம் ॥ 34॥
நதோऽஸ்மி மநஸா நித்யம் நாராயணமநாமயம் ।
வரத³ம் காமத³ம் காந்தமநந்தம் ஸூந்ரு’தம் ஶிவம் ॥ 35॥
நமாமி ஶிரஸா விஷ்ணோ ஸதா³ த்வாம் ப⁴க்தவத்ஸல ।
அஸ்மிந்நேகார்ணவே கோ⁴ரே வாயுஸ்கம்பிதசஞ்சலே ॥ 36॥
அநந்தபோ⁴க³ஶயநே ஸஹஸ்ரப²ணஶோபி⁴தே ।
விசித்ரஶயநே ரம்யே ஸேவிதே மந்த³வாயுநா ॥ 37॥

viShNustavanamArkaNDeyoktamNP.pdf 3



ஶ்ரீவிஷ்ணுஸ்தவநம் மார்கண்டே³யப்ரோக்தம் நரஸிம்ஹபுராணே

பு⁴ஜபஞ்ஜரஸம்ஸக்தகமலாலயஸேவிதம் ।
இஹ த்வாம் மநஸா ஸர்வமிதா³நீம் த்³ரு’ஷ்டவாநஹம் ॥ 38॥
இதா³நீம் து ஸுது:³கா²ர்தோ² மாயயா தவ மோஹித: ।
ஏகோத³கே நிராலம்பே³ நஷ்டஸ்தா²வரஜங்க³மே ॥ 39॥
ஶூந்யே தமஸி து³ஷ்பாரே து:³க²பங்கே நிராமயே ।
ஶீதாதபஜராரோக³ஶோகத்ரு’ஷ்ணாதி³பி: ⁴ ஸதா³॥ 40॥
பீடி³தோऽஸ்மி ப்⁴ரு’ஶம் தாத ஸுசிரம் காலமச்யுத ।
ஶோகமோஹக்³ரஹக்³ரஸ்தோ விசரந் ப⁴வஸாக³ரே ॥ 41॥
இஹாத்³ய விதி⁴நா ப்ராப்தஸ்தவ பாதா³ப்³ஜஸம்நிதௌ⁴ ।
ஏகார்ணவே மஹாகோ⁴ரே து³ஸ்தரே து:³க²பீடி³த:॥ 42॥
சிரப்⁴ரமபரிஶ்ராந்தஸ்த்வாமத்³ய ஶரணம் க³த: ।
ப்ரஸீத³ஸுமஹாமாய விஷ்ணோ ராஜீவலோசந ॥ 43॥
விஶ்வயோநே விஶாலாக்ஷ விஶ்வாத்மந் விஶ்வஸம்ப⁴வ ।
அநந்யஶரணம் ப்ராப்தமதோऽத்ர குலநந்த³ந ॥ 44॥
த்ராஹி மாம் க்ரு’பயா க்ரு’ஷ்ண ஶரணாக³தமாதுரம் ।
நமஸ்தே புண்ட³ரீகாக்ஷ புராணபுருஷோத்தம ॥ 45॥
அஞ்ஜநாப⁴ ஹ்ரு’ஷீகேஶ மாயாமய நமோऽஸ்து தே ।
மாமுத்³த⁴ர மஹாபா³ஹோ மக்³நே ஸம்ஸாரஸாக³ரே ॥ 46॥
க³ஹ்வரே து³ஸ்தரே து:³க²க்லிஷ்டே க்லேஶமஹாக்³ரஹை: ।
அநாத²ம் க்ரு’பணம் தீ³நம் பதிதம் ப⁴வஸாக³ரே ।
மாம் ஸமுத்³த⁴ர கோ³விந்த³ வரதே³ஶ நமோऽஸ்து தே ॥ 47॥
நமஸ்த்ரைலோக்யநாதா²ய ஹரயே பூ⁴த⁴ராய ச ।
தே³வதே³வ நமஸ்தேऽஸ்து ஶ்ரீவல்லப⁴ நமோऽஸ்து தே ॥ 48॥
க்ரு’ஷ்ண க்ரு’ஷ்ண க்ரு’பாலுஸ்த்வமக³தீநாம் க³திர்ப⁴வாந் ।
ஸம்ஸாரார்ணவமக்³நாநாம் ப்ரஸீத³ மது⁴ஸூத³ந ॥ 49॥
த்வாமேகமாத்³யம் புருஷம் புராணம் ஜக³த்பதிம் காரணமச்யுதம் ப்ரபு⁴ம் ।
ஜநார்த³நம் ஜந்மஜரார்திநாஶநம் ஸுரேஶ்வரம் ஸுந்த³ரமிந்தி³ராபதிம் ॥ 50॥
ப்³ரு’ஹத்³பு⁴ஜம் ஶ்யாமலகோமலம் ஶுப⁴ம் வராநநம் வாரிஜபத்ரநேத்ரம் ।

தரங்க³ப⁴ங்கா³யதகுந்தலம்ஹரிம்ஸுகாந்தமீஶம் ப்ரணதோऽஸ்மிஶாஶ்வதம்॥ 51॥
ஸா ஜிஹ்வா யா ஹரிம் ஸ்தௌதி தச்சித்தம் யத்த்வத³ர்பிதம் ।
தாவேவ கேவலௌ ஶ்லாக்⁴யௌ யௌ த்வத்பூஜாகரௌ கரௌ ॥ 52॥
ஜந்மாந்தரஸஹஸ்ரேஷு யந்மயா பாதகம் க்ரு’தம் ।
தந்மே ஹர த்வம் கோ³விந்த³ வாஸுதே³வேதி கீர்தநாத் ॥ 53॥
வ்யாஸ உவாச –

இதி ஸ்துதஸ்ததோ விஷ்ணுர்மார்கண்டே³யேந தீ⁴மதா ।
ஸந்துஷ்ட: ப்ராஹ விஶ்வாத்மா தம் முநிம் க³ருட³த்⁴வஜ:॥ 54॥
ஶ்ரீப⁴க³வாநுவாச –

ப்ரீதோऽஸ்மி தபஸா விப்ர ஸ்துத்யா ச ப்⁴ரு’கு³நந்த³ந ।
வரம் வ்ரு’ணீஷ்வ ப⁴த்³ரம் தே ப்ரார்தி²தம் த³த்³மி தே வரம் ॥ 55॥
மார்கண்டே³ய உவாச –

த்வத்பாத³பத்³மே தே³வேஶ ப⁴க்திம் மே தே³ஹிஸர்வதா³ ।
யதி³ துஷ்டோ மமாத்³ய த்வமந்யதே³கம் வ்ரு’ணோம்யஹம் ॥ 56॥
ஸ்தோத்ரேணாநேந தே³வேஶ யஸ்த்வாம் ஸ்தோஷ்யதி நித்யஶ: ।
ஸ்வலோகவஸதிம் தஸ்ய தே³ஹி தே³வ ஜக³த்பதே ॥ 57॥
தீ³ர்கா⁴யுஷ்ட்வம் து யத்³த³த்தம் த்வயா மே தப்யத: புரா ।
தத்ஸர்வம் ஸப²லம் ஜாதமிதா³நீம் தவ த³ர்ஶநாத் ॥ 58॥
வஸ்துமிச்சா²மி தே³வேஶ தவ பாதா³ப்³ஜமர்சயந் ।
அத்ரைவ ப⁴க³வந் நித்யம் ஜந்மம்ரு’த்யுவிவர்ஜித:॥ 59॥
ஶ்ரீப⁴க³வாநுவாச –

மய்யஸ்து தே ப்⁴ரு’கு³ஶ்ரேஷ்ட² ப⁴க்திரவ்யபி⁴சாரிணீ ।
ப⁴க்த்யா முக்திர்ப⁴வத்யேவ தவ காலேந ஸத்தம ॥ 60॥
யஸ்த்வித³ம் பட²தே ஸ்தோத்ரம் ஸாயம் ப்ராதஸ்தவேரிதம் ।
மயி ப⁴க்திம் த்³ரு’டா⁴ம் க்ரு’த்வா மம லோகே ஸ மோத³தே ॥ 61॥
யத்ர யத்ர ப்⁴ரு’கு³ஶ்ரேஷ்ட²ஸ்தி²தஸ்த்வம் மாம் ஸ்மரிஷ்யஸி ।
தத்ர தத்ர ஸமேஷ்யாமி தா³ந்தோ ப⁴க்தவஶோऽஸ்மி போ: ⁴ ॥ 62॥
வ்யாஸ உவாச –

ஶ்ரீவிஷ்ணுஸ்தவநம் மார்கண்டே³யப்ரோக்தம் நரஸிம்ஹபுராணே

இத்யுக்த்வா தம் முநிஶ்ரேஷ்ட²ம் மார்கண்டே³யம் ஸ மாத⁴வ: ।
விரராம ஸ ஸர்வத்ர பஶ்யந் விஷ்ணும் யதஸ்தத:॥ 63॥
இதி தே கதி²தம் விப்ர சரிதம் தஸ்ய தீ⁴மத: ।
மார்கண்டே³யஸ்ய ச முநேஸ்தேநைவோக்தம் புரா மம ॥ 64॥
யே விஷ்ணுப⁴க்த்யா சரிதம் புராணம் ப்⁴ரு’கோ³ஸ்து பௌத்ரஸ்ய பட²ந்தி நித்யம் ।
தே முக்தபாபா நரஸிம்ஹலோகே வஸந்தி ப⁴க்தைரபி⁴பூஜ்யமாநா:॥ 65॥
இதி ஶ்ரீநரஸிம்ஹபுராணே மார்கண்டே³யசரிதம் நாம ஏகாத³ஶோऽத்⁴யாய:॥ 11॥
நரஸிம்ஹபுராண । அத்⁴யாய 11/1-65॥

